Pol da Galesia Amin do Papia
Mandagit

But piso gen

Mibiltok Juda amin dagin Yesu yolgwit.
Mani Yesu da yabekbi Pol yabekban kinyp Amin
Nwakywari Kabi dukwan dukwan egipgwit urjudon
agek Gen Bin Tagisi yoyin tentenagit. Arnakwan
minat aminyo morapmi da Yesu dakon amin
kabikon abin sanbewit. Arnakwa jigi kinda noman
tagit. Unun minat aminyo kalip Juda amin da
Moses dakon gen teban yolgwit unuder dima
yolgwit. Yesu yolyol amin daganek Moses dakon
gen teban guramik kimori bo dima?

Amin diwari da unun amin Juda amin dakon
anpak yolek giptim timni mandanek ae Moses
dakon gen teban yol kimotni do pi awit. Mani Pol
da dimasi do yagit. Ayjek yar yagit, Nin Yesu Kristo
nandar gaday iminek unun kosit kalonon dagin
Pinkop da dabilon amin kilegi dagomar, anek egip
egip kalugi abidomar.

Juda amin unuden di Galesia Provinskon kiwit
unun da panmuwukbi Moses dakon gen teban yol
kimotni do pi ak do awit. Pol da unjun awit dakon
geninandarnek Galesia panymuwukbi dakon nandar
gadatni gat ae anpakni gat panmilip ak do anek
papia on mandagit.

Mibiltok Pol da iyi do Pigkop da iyi yabekbi pi
imgut unun do yosok. (Gagi 1.1 do koki.) Unun
iyi dakon galaktok bo amin kinda dakon galak-
tok yolek pi ungun dima asak. Pinkop da Amin

Nwaknwari Kabikon Gen Bin Tagisi yar tenterosak
do yay imgut. Don Pol da yay yosok, “Amin
Yesu Kristo nandar gaday imar) unjun dagin Pinkop
da dabilon amin kilegi.” Papia on dakon mibi
gen unun yan: Kristo da pulugan nipmandak
bisapmon, Telagi Wup da nin pawilakwan amin
do aypak kilegi arj) yomamaz.

Pinkop da iyi Polyabekbi pi asak do manyjigit
(Kilapmi 1.1-2.14)

1 Nak yabekbi Pol da papia on mandisat.
Yabekbi pi abery do amin da dima yabekgwit,
bo amin da dima manjir) nepgwit. Yesu Kristo gat
ae Pinkop Datni kimoron nar aban pidagit uyjjun da
nak yabekgimal. 2 Nak gat ae panmuwukbi notno
nak gat ekwamarn nin da Yesu nandarn gaday
imar amin morap Galesia provinskon ekwarj ji do
gildat tagi yar) dayamar.

3 Pigkop Datnin ae Amin Tagi Yesu Kristo dakon
nandar) yawot gat ae but yawotni gat jikon tosak.
4 Kristo da Pinkop Datnin dakon galaktok yolek
yokwinin wiririt do egip egipni parekgit. Abisok
anpak yokwisi on miktimon tosok nin unjun kagag-
wan bary timit do anek yar agit. > Pinkop dakon
man madepni dagok dagogi mini tan anan kisak
teban. Unun asi.

Gen Bin Tagisi unun kaloni kindagin
6Ji da anpak af) unjun do butnokon da nirip sonek
nwaknwarisi nandisat. Pigkop da Kristo dakon
nandarn yawotni do anek ji yary damgut, mani ji
tepmisi yipmar degek gen bin nwaknwari kinda

1:4: Gal 2.20



Galesia 1:7 iii Galesia 1:15

yolgayn. 7 Gen bin tagisi nwakywari kinda dimasi
tosok. Amin diwari da ji dakon nandak nandak
pandungam anek Kristo dakon Gen Bin Tagisi ku-
labik anek antasik ar. 8 Mani nin nin, bo ae agnelo
kinda Kwen Kokupsi da pin, Gen Bin Tagisi kinda
nin da yay tentenar damgumar unudeysi dima
yar tentenosak kar, unun amin Tipdom do amin
asak. 9 Kalip kili dayigimar gen unun baggin ae
dayisat: amin kinda da Gen Bin Tagisi kinda nin
da dayino abidawit unjudensi dima yar tenterosak
kay, ugun amin Tipdom do amin asak.

10 Ji nia) nanda? Amin da nak tagisi yarg
nandarn namniyarnon da gen on yosot? Unun dima.
Pinkop da nak amin tagisi yarn) nandar namjak
yanon da yosot. Amin da kisik kisik ani yanon da
yoker kar, nak Kristo dakon oman monji dima.

Polyabekbi man abidagit dakon gen

11 Not kabi, yagsi nandani. Gen Bin Tagisi kalip
yay teyterar) damgum uyun aminon da dima no-
man tagit. 12 Amin kinda da dima namgut, ae amin
da dima nayir) dekgwit. Yesu Kristo da iyi nolinjban
kagim.

13Nak da kalip Juda amin da anpak ar) ae nandar
gadat ay unun yol kimagek egipgum dakon geni
ji kili nandawit. Nak Pinkop dakon panmuwukbi
morap panupbal abo minisi ani do pi tebaisi agim.
14 Nak Juda amin dakon afpak yolek nak gat nani
morapmiyapgum. Babikno dakon anpak yol kimot
do pi tebaisi agim.

15Mani nak meq da dima arjalanjakwan Pinkop da

1:7: Ya15.1,24 1:8: 1Ko 16.22 1:10: 1Tes 2.4 1:11: Mt
16.17 1:13: Ya 8.3 1:14: Ya22.3 1:15: Ais49.1; Gal 2.7

nak kili manjigit. Anek nandarn yawotni do anek
iyi dakon amin egipbery do yan namgut. 16 Ae
bisap siyipguron nak da Amin Nwaknwari Kabikon
Monji do yar tegterjok abery do Monji noligit. Ungun
bisapmon nak unjun dakon mibili nandak do amin
di dima yoyigim. 17 Nak yabekbi kabi mibiltok no-
man tawit uyun pindat do Jerusalem dima kigim.
Dima, nak unudon gin Arebia miktimon kigim. Ae
don Damaskus kokupmon tobil kigim.

18 Unudon egek bilak kapbi mudanakwan Pita kar
nandanyo ak do Jerusalem kiko unun gat gildat 15
yay egipgumak. 19 Unudon yabekbi diwari dima
pindakgim. Jems, Amin Tagi dakon padige, unun
kalory nangin kagim. 20 Pigkop da dabilon asisi
dayisat. Gen mandisat unjun top dima.

21 Ae don Siria ae Silisia provinskon agipgum.
22 Ungun bisapmon Kristo dakon panmuwukbi
morap Judia miktimon egipgwit urjun da nak dima
nandar namgwit. 23 Isal gen binogin nandawit:
“Kalip nin yo yokwisi annim do agit amin abisok
nandar) gadat anupbal ak do agit ujun dakon yary
tentenok asak.” 24 Pinkop da nagon pi agit unun
dakon geni nandanek mani agkisiwit.

2

Yabekbi diwari Pol gat but kalon awit
1Bilak 14 mudanakwa aeno Jerusalem wigigim.
Unun bisapmon Banabas gat kisi wigigimak. Ae
Taitus kisi abidoko wigigimar). 2 Pinkop da iyi nak
unudon kikendosi noligit.  Jerusalem egipgum
bisapmon Gen Bin Tagisi Amin Nwakywari

1:18: Ya 9.26-27 1:21: Ya9.30 2:1: Yal5.2

Kabikon yary tenterok asat ujun dakon mibili do
panmuwukbi dakon kila amin iyi bangin yoyigim.
Nido, pi agim da asat unjun amin da kanba bami
mini asak yar do pasol pasol agim. 3 Taitus
nak gat kisi egipgumak. Taitus unun Grik amin
kinda, mani giptimni mandaney do dima yawit.
4 Panmuwukbi toptopmi di muwut muwutninon
panabiyy kabokon da pindak nandanyo ak do
yikgwit. Yesu Kristo da nin kili pulugan nipgut,
mani ungun amin da nin gen teban dakon oman
monji ae egipneny do nandanek yikgwit. 5 Mani
geni dimasi nandar) yomgumar. Gen Bin Tagisi
unun kulabik dima anek jikon toktogisi tosak do
nandagimar.

6 Panmuwukbi dakon kila amin egipgwit unun
asi mani tory) bo mani mini nak da nandabo yo
madep dima asak. Pinkop da kokwin bamisi asak.
Gen Bin Tagisi yagim unun kulabik ak do dima
nandawit. 7 Dimasi. Pinkop da Juda aminon
Gen Bin Tagisi yar teytenok pi Pita do imgut,
yay gin nak da Amin Nwaknwari Kabikon Gen Bin
Tagisi yar) tegterok pi namgut yar) nandarn namg-
wit. 8 Asi, Pinkop da Pita do tapmim iban Juda
aminon yabekbi pi asak, yay gin nak do tapmim
naban Amin Nwaknwari Kabikon yabekbi pi asat.
9 Amin da Jems, Pita ae Jon unun panmuwukbi
dakon kila amin yar pindakgwit. Ugun kila amin
da Pigkop da nandarn yawotni do anek pi unun
namgut unun nandanek Banabas gat nit dakon
kisit iligek notninsi yanon da nit timikgwit. Anek
nit Amin Nwaknwari Kabikon pi anapdo unun da

2:4: Gal1.7;5.1,13 2:7: Ya22.21

Juda amin nandar gadat dima abi kabikon pi ani
do but kalony agimar. 10 Yo kaloni kindagin ander
do niyiwit. Nit yoni mini amin urjun do nandar)
yominek panpulugondery do niyiwit. Ugun dakon pi
ak do tagisi nandagim.

Pol da Pita gulusun agit do iyigit

11 Mani don, Pita Antiok kokupmon apgut
bisapmon nak da panmuwukbi da dabilon tebai
1yigim, nido gulusurn madepsi agit.

12 Kalip Pita Amin Nwaknwari Kabi nandar gadat
awit ungun gat jap kaloni nan nap awit. Mani
don Jems da Juda amin di yabekban Antiok kiwit.
Unun amin yar) nandawit, nin Yesu nandar) iminek
giptimninyo kisi mandaner kar, Pinkop da kagban
kilek tosak. Do abiy altawit bisapmon Pita unun
Juda amin da yokwinandarn namniyar do pasalek
Amin Nwaknwari Kabi yopmar) degek unun gat ga-
dat gadat dima awit. 13 Juda amin diwari Pita da
jamba but anpak agit unjun yolba kisi da awit. Ae
Banabas kisi yolek gulusuy) agit.

14 Gen Bin Tagisi dakon gen bami kilegi dima
yolba pindagek unun amin kabi da dabilon Pita
yary iyigim, “Gak Juda amin kinda, mani Juda amin
dakon agnpak yopmanek Amin Nwaknwari Kabi
dakon agypak asal. Mibili nido Amin Nwaknwari
Kabinandar gadat awit unjun da Juda amin dakon
anpak yol kimotnidosi nandisal?”

Amin Yesu Kristo nandarn gaday
imarn unun dagin Pinkop da dabilon
amin kilegi

2:10: Ya 11.29-30 2:12: Ya11.3

(Kilapmi 2.15-4.31)

Yesu nandan gadan imjak amin unpun amin kilegi

15 Nin Juda amin kabikon da altagimar. Amin
Nwakywari Kabi yokwi pakpak kabikon da dima
altagimarg. 16 Mani nin nandamar, amin Moses
dakon gen teban yolakwa Pinkop da unjun do anek
amin kilegi yany) dima yoyisak. Amin Yesu Kristo
nandar gaday iminek kilek tor). Ninyo kisi Yesu
Kristo nanday gadar imgumar, nido nin nan-
damar unun kosiron dagin Pinkop da amin kilegi
yan niyisak. Nido gen teban yolapno amin kilegi
yar aripmi dima niyisak.

17 Nin Kristo nandarn gadarn iminek Pinkop da
dabilon amin kilegi agimay. Ae nin Juda amin
dakon gen teban dima yolgamar), do Juda amin da
nandar), nin Amin Nwaknwari Kabi da arip yokwi
pakpak gin yan nandan nimar. Anek Kristo da
yokwi aner) do nandisak yarn) nandar. Mani urjun
dimasisi! 18 Nak kalip Moses dakon gen teban
yol kimagek Pinkop da dabilon man kilegi pak do
pi madep agim da don Yesu nandar) iminek unun
nandak nandak wagil yipgum. Do unun nandak
nandak aeno abidokey kar, nak yokwi pakpak
amin kinda. 19 Mani gen teban da nak kimoron
nepgut, do abisok egip egipno Pinkopmon tosok.
Nak Kristo gat kisi tilak kindapmon kimakgimak.
20Nak naga egip egipmi tor) dima egisat, Kristo nak
da buron egisak. On miktimon egip egip asat uyun
Pinkop dakon Monji nandar gadar) iminek egisat.
Unun da nak do but dasi galak tary naminek egip
egipni nak anpulugok do parekgit. 21 Nak Pigkop

2:16: Ya15.10-11; Ro 3.20-28; Gal 3.11 2:20: Gal14

dakon nandar yawotni yipbo yo isali dima asak.
Gen teban yolek amin kilegi tagi aney kar, Kristo
isal dogin kimakgit.

3

Gen teban yolyol dakon kosit ae nandan gadat
dakon kosit
1Galesia amin jinandarn kokwinji tagi dima! Nin
da Yesu Kristo kili doligimarn). Unun disi dabil da
yan kapakwa tilak kindapmon akgit. Namin da
nandak nandakji panupbal ak? 2 Nak yo kaloni
kinda dogin dayikdisat: Ni kosiron da Telagi Wup
abidawit? Gen teban yolyol kosiron da, bo Gen
Bin Tagisi nandanek nandarn gadat anek unudon
da abidawit? 3 Ji wagilsi nandary kokwinji tagi
dima, ma? Ji Telagi Wup da tapmimon da egip
egip kalugi wasawit da abisok disi da tapmimon
da wasip akdan, ma? 4]i kalip Yesu yolek jigi
noman tar) daba jigi isal dogin pawit, ma? Nak
da isal dogin pawit yarn dima nandisat. 5 Pinkop
da Telagi Wup daminek wasok tapmimi toy) ji da
bikbigon asak, mibili nido yar asak? Ji da gen
teban yolakwa, ujun do? Bo, Gen Bin Tagisi nan-
dayek nandar gadat anakwa, urjun do asak?
6 Pinkop da papiakon gen yar) tosok:
“Abraham Pinkop nandar gadar imgut, do Pinkop
da amin kilegi yar iyigit.”
7 Do ji yaygsi nandani, amin Gen Bin Tagisi do
nandarn gadan unun Abraham dakon gwaknisi.
8 Kalipsigwan Pinkop da yarnsi nandagit, don Amin
Nwakywari Kabi da nandarn gadat angakwa amin

3:6: WW 15.6 3:8: WW12.3;R04.3,16

kilegi yay yoyiker. Pinkop yansi nandarnek unun yo

dima noman tarakwa kalipsigwan Abraham Gen

Bin Tagisi do yay tentenok arn imgut. Pinkop gen

papia da uyun do yar yosok:

“Gak obakon gin Pinkop da minat amin morap
miktimi miktimi ekwary yo tagisi apy
yomdisak.”

9 Abraham nandar gadat aban Pinkop da yo tagisi

an imgut. Yangin Pinkop da minat amin morap

nandar gadat ani unjun yo tagisi ar) yomdisak.

10 Mani Pinkop da minat amin morap gen teban
yolek Pinkop da dabilon nin amin kilegi tagi aner)
yan nandar) unun jobit yomdisak. Nido, Pinkop gen
papiakon gen yar) tosok:

“Amin kinda gen teban papiakon gen teban morap
ton) ungun dima guramitjak kan, Pinkop da
urun amin jobit imdisak.”

11 Pingkop da papiakon gen yar) tosok:

“Amin nandarn gadat ani, ugun Pigkop da amin
kilegi yay) yoyinakwan egipdar).”

Gen unun da yansi nolisak, gen teban yolapno

Pinkop da amin kilegi yar niyisak dakon kosit

kinda dima tosok. 12 Gen teban yolyol unjun nan-

day gadat dakon yo dima. Uyun iyi kinda. Nido

Pinkop gen papiakon gen yar) tosok:

“Amin kinda gen teban morap kisi guramikdak
unun egip egip abidosak.”

13 Gen teban da yar) yosok, amin morap nin kisi
gen tebanon gen morap tor upnun tagi dima gu-
ramikgamarj, do jobit paner. Mani nin panpulugok

3:10: GT27.26 3:11: Ab2.4;Gal2.16 3:12: MS18.5 3:13:
GT 21.23; R0 8.3

do Kristo da iyi jobit panek nin yokwikon bar
timikgit. Pinkop gen papia da yar yosok:

“Amin morap tilak kindapmon wukwary unun

jobiri tory amin.”

14 Kalip Pinkop da Abraham do gisam imgut unun
Amin Nwaknwari Kabi da Yesu Kristo da pi unun
agit do anek unun gisam kili abidary. Do nin kisi
morap Yesu do nandar gadat anek kalip Pinkop
da yay teban tok agit da aripmon Telagi Wup
abidoner.

Pinkop dakon gen teban da Pinkop dakon yan

teban tokni kulabik aripmi dima asak

15 Not kabi, nak abisok amin nin da anpagon da
tilak kinda abery. Amin kinda da yar dagok gen
kinda mandisak kay, amin di da gen di aripmi
dima sanbegi. Bo amin kinda da yary dagok
gen unun dima yolyoli yar aripmi dima yosak.
16 Kalipsigwan Pinkop da yo tagi don noman toni
do yagit. Yar teban tok unun Pinkop da Abraham
gat monji gat do ary) yomgut. Pinkop gen papia da
“gak dakon gwakgo do” yar dima yosok. Monji
morapmido dima yosok. Kalopikinda dogin yanek
yar yosok:
“Gak dakon monji do.”
Unun Monji unun Kristo. 17 Nak yanon da yosot.
Mibiltok Pinkop Abraham gat sanbek sapbek
agimal. Anakwan bilak 430 yary) mudarakwa Moses
dakon gen teban donsi noman tagit. Gen teban
unun da Pinkop da sanbek sanbek agit ujun kulabik
aripmi dima asak. Unun da kalip Pinkop da yary
teban tok agit aripmi dima aban pasiljak. 18 Pinkop

3:16: WwW 12.7 3:17: TP 12.40 3:18: Ro4.14

da yo nim do manjigit ujun abidok do gen teban
yol kimotner) kary, yay teban tok agit do anek dima
abidomar. Mani nin nandamarj, Pinkop da unun
yo morap Abraham do im do kili yar) teban tagit.
19 Yay kay, gen teban nido tosok? Unun yap:
Pinkop da yokwi dakon mibili altay ternterosak
do nandagit. Do yarn teban tok da kwenon gen
tebanyo kisi nimgut. Gen teban sigin tanakwan
wigi monji unun altagit. Unun kalip Pinkop da yo
im do yar teban tok agit. Pinkop da gen teban unjun
afnelo do yoban unjun da binap amin Moses do yay
tentenar imgwit. Yar) aba binap amin unjun da nin
do nimgut. 20 Mani amin kinda da iyi pi kinda
ak do nandisak kar), pi unjun binap amin kinda do
aripmi dima iban. Pigkop unun kaloyi gin, ae unjun
kalor) dagin Abraham do yar teban tok ay imgut.

Gen teban da kilanin anek Kristokon pankisak

21 Gen teban unun yar teban tok gen Pinkop da
kalip yagit dakon uwalni? Unun dimasi. Pingkop da
gen teban niminek unyun da egip egip damjak yar
yagit tam, gen teban yolyol kosiron da nin minat
aminyo kilegi anom. 22 Mani Pinkop gen papia
da yosok, “Yokwi da minat amin morap kisi dam
tebanon yopgut,” do Yesu Kristo nandar gadap
imni amin unun Pinkop da kalip yar) teban tok agit
yo unun tagi abidoni.

23 Nandar) gadat dakon bisap dima altanakwan,
genteban danin dam tebanon nipban egipgumaz.
Dam tebanon sigin egapno wigi nandar gadat
dakon bisap unun altan kili noman tagit. 24 Gen

3:19: Ya7.38;R05.20 3:21: Ro8.24 3:23: Gal4.3 3:24:
Ro10.4

teban uyun kila aminin da yar egek nin Kristokon
pankisak. Pagkwan nandar gadat anjapno Pinkop da
minat aminyo kilegi yar niyisak. 25 Abisok nandar
gadat dakon bhisap kili noman tak, do gen teban da
kila aminin egakwan dima ekwamarj.

Nandan gadat anek Pinkop dakon gwaknisi ek-
wamarn

26 Ji kisisi Yesu Kristo nandar gaday iminek
Pinkop dakon gwakni dagawit. 27 Minat amin
morap telagi pakbi soyek Kristokon gadawit, ji
Kristo imal nar yar pawit. 28 Kristo da amin
kabikon Juda amin bo Grik amin mini, ae oman
monji bo ae isal ekwar amin mini, ae minat bo
ae will mini. Abisok Yesu Kristo obakon ji wagil
kalonigin. 29 Ji Kristo dakon amin kabi ekwar
kay, ji Abraham dakon gwakni. Ae kalip Pinkop
da Abraham dakon amin kabi do yo yom do yay
teban tok agit unjun ji dakon.

4

Kristo da pi agit do nin Pinkop dakon gwakni
agiman
1 Nak dakon gen unun yan: monji kinda egisak
kay, don unun monji da datni dakon yo morap
timitjak. Unun yo morap monji dakon da tor) yar
asak, mani monjisok egisak bisapmon unun dat
dakon oman monji da aripmon egisak. 2 Unun
kila amin ae mibiltok amin da yorgamgwan egak-
wan wigi dat da bisap yipguron wigisak. 3 Ninyo
kisi yary) gin, gen bami dima nandarnek egipgumar

3:26: Jn1.12  3:27: Ro6.3  3:28: Ro10.12  3:29: Ro4.13
4:3: Kol 2.20

bisapmon on miktim dakon gen teban ae anpakni
unun dakon oman monji egipgumar. 4 Mani
Pinkop da bisap yipguron Monji yabekban pigit.
Minat da analapban gen teban da yongamgwan
egipgut. 5 Nin gen teban da yongamgwan egapno
yokwikon bay yumarn nipgut. Anek yarn aban
Pinkop dakon gwakni agimar.

6 Ji abisok Pipkop dakon gwakni ekwar, do
Pinkop da Monji dakon Wupni yabekban nin da
buron kili pigigit. Ayjakwan Wup da pantagap aban
Pinkop do “Aba, Dat” yar) yar) tidomar).

7Yar do afnek gak oman monji dima egisal. Gak
Pinkop da aban monji dagagil. Ae gak monji egisal,
do yoni tagisi unun timitdisal.

Polda Galesia amin do nandaba kik agit

87]i kalip Pinkop dima nandary imgwit bisapmon
yo pinkop dima urjun dakon oman monji egipgwit.
9 Mani abisok Pinkop kili nandar) imer). Bo yapsi
yoker kar tagi, Pinkop da ji kili nandar damgut.
Dojinido ae tobil kinek wup yokwi tapmimi minisi
yo isali unjuden uyun dakon oman monji egip do
nandan? 10Ji bisapmi bisapmi bisap madep gat,
ae kanek kalugi dakon bisap madep gat, ae bilak
kalugi dakon gawat gawat bisap madep unun yol
kimotdosi nandar). 11 Pi jikon agim unun isali asak
yay do ji dakon aypak do nandarek si pasoldot.

12 Not kabi, ji Juda amin dakon gen teban
yipmarnek nak yombemsi dagoni do tebai dayisat.
Nak naga gen teban yipmarnek ji yombemsi agim.
Yay) anapbo ji da gulusuy kinda dima ar namgwit.

4:4: In1.14;R01.3 4:6: Ro8.15-17 4:10: Ro 14.5;Kol2.16

13 Disi nandar, sot kinda da abidagban nak wasok
wasoksi abiy) jikon Gen Bin Tagisi yar) teyterjagim.
14 Sotno da jigi madepsi damgut, mani ji manji
dima namgwit, ae nak gat egip do dima kurak
tawit. Nak Pigkop dakon anelo kinda nar yapy
abidawit, bo ae Yesu Kristo iyi narn) yar abidawit.
15 Unun bisapmon ji nak do kisik kisik anek tagisi
nandarn namgwit. Mani abisok unun kisik kisikji
dukon tosok? Nak asisi yosot, urnjun bisapmon nak
anpulugok do madepsi galak tawit. Ae dabilji tagi
pilikbam tam, pilik nak do nabam. 16 Niapi? Nak
gen bami dayinek uwalji dagagim, ma?

17 Nandani, amin ji pangalak ak do pi an, unun ji
panpulugoni dakon nandak nandakni mini. Unun
ji da nin nipmar degek unun yolni yar do pi a.
18 Nin amin do anpak yo tagisi anyom do nandak
nandak tebai anery kay, unun tagisi. Bisapmi
bisapmi unun agppak ani, ae nak da egipbey
bisapmon gin dima ani. 19 Gwaknoni, minat da
monji altok do aypakwa tepmi par, unuder) tepmi
aeno pasat. Nido, ji Kristo yombemsi ani do
nandisat. 20 Nak abisok ji gat dima ekwamarn.
Nak ji gat kisi ekwamar tam, gen tagisok di tagi
dayikom. Nak ji do nandaba kik asat. Nianon da
ji paypulugoker) uyun dima nandisat.

Aga gat Sara gat dakon tilak gen
21 Gen teban da yongamgwan egip do nandar
amin, ji abisok nak nayini. Gen teban da niay
yosok? 22Pigkop gen papia da yar) yosok, Abraham
unun monji bamori. Omani do egipgut minat Aga
dakinda analagit. Ae miyatsiniisal egipgut da kinda

4:22: WW 16.15; 21.2

analagit. 23 Ungun oman minat dakon monji ungun
amin da monji panalan kosiron da altagit. Mani
minatsini isal egipgut dakon monji unun, Pinkop
da yay teban tok anpakwan altagit. 24 Ungun geng-
wan tilak gen kinda tosok. Minat bamot unun
sanbek sanbek bamori dakon tilak asak. Aga unun
Sinai Kabapmon sanbek sagbek dakon tilak asak.
Aynakwan monjini da gen teban dakon oman monji
dagor. 25 Aga unun Sinai Kabap dakon tilak asak.
Unun kabap miktim Arebia dakon. Ae Jerusalem
abisok tosok unjun dakon tilak kisi asak. Jerusalem
unun gwakni gat gen teban dakon oman monji
ekwarn. 26 Mani Jerusalem kinda Kwen Kokup
tosok ungudon oman amin mini. Ugun kokup unun
nin dakon mennin. 27 Pinkop gen papia da yar
yosok:

“Minat gak bupmikon egek monji dima panalasal,

gak kisik kisik aki.

Minat gak monji panalak do tepmi dima
nandagil, gak but galak nandapek yapy
tidoki.

Nido, minat eni tor) dakon gwakni yapmarnek
gwakgo morapmisi akdar.”

28 Not kabi, ji Aisak yombem. Pingkop dakon
yar) tebantogon ji gwaknisi awit. 29 Monji unun
amin da monji panalar kosiron da altagit, unjun da
Telagi Wup da tapmimon da altagit unjun da yo
yokwisi anp yomgwit. Abisok kisi aygpak yan gin
tosok. 30 Mani Pinkop genon ni gen tosok? Gen yar
tosok:

4:23: R09.7-9 4:26: Ibr12.22; PA 21.2,10 4:27: Ais54.1
4:28: WW 15.4-5; Ro 9.7 4:29: WW 21.9-10; Jn 8.35

“Oman minat urun gat monji gat yolni.

Nido oman mirnat dakon monji urjun da dat gat
ae miyatsini dakon monji gat dakon yo diwat
dima timitjak.”

Unun Pinkop gen da yosok. 31 Not kabi, nin nan-
damar), nin oman minat dakon gwakni dima. Nin
minatsini isal egipgut dakon gwakni.

Kristo da nin pulugan nipmandak
bisapmon, Telagi Wup da nin
pawilban amin do anpak tagisi

aryomamat)
(Kilapmi 5-6)

)

Nin puluganbi da aripmonsi egipnen
I Nin yokwi da napmon dima egipner) do arnek,
Kristo da nin pulugan nipgut. Do ji tebai atni.
Amin da gen teban dakon oman monji ae dagoni
do dayipba kar), geni dima nandani.

2 Nak Pol da gen dayisat unun pakyansi
nandani. Ji yum pindagakwa giptimji mandani
kay, Kristo dakon pi da ji kindasok aripmi
dima panpulugokdisak. Dimasi. 3 Ji morap yum
pindagakwa amin da giptimji mandar amin aeno
yaysi dayin tentenokdisat. Aypak unun ani kar,
gen teban morap kisi yol kimotdo. 4 Gen teban
yolek unun kosiron da Pinkop da amin kilegi yar
niyisak yan nandarn amin, ji Kristo kili yipmarn
dekgwit. Ji Pigkop dakon nandany yawotni Kkili
yipmar) dekgwit.

>Telagi Wup da tapmimon Pigkop nandar gadar
iminek unun da amin kilegi yar niyisak do jomjom
aman. 5 Amin kinda Yesu Kristokon egisak kar,
giptimni mandisak bo dima mandisak urjun kisi yo
isali. Mani amin kinda nandar gadat agek uun da
antagap aban amin do but dasi galak tar) yomisak
unun da yo bamisi.

7Kalip ji Kristo dakon kosit nar tagisi agipgwit.
Mani namin da kosit sopmar damik da gen
bamikon sanbenek dima akwarn? 8 Nandak nandak
abisok yolgar, unun Pigkopmon da dima abisak.
Pinkop da ji iyikon kini do yar ilikdak. 9 Nandani,
yis kalonisok di da aba bret morap kisi tagi pap-
toni. 10 Amin Tagi da ji paypuluganban nak dakon
nandak nandak yolek nandak nandak nwaknwari
di dima timitdar yaysi nandar gadasat. Namin da
jidakon nandak nandak panupbal asak, unjun dima
nandisat. Mani amin uyun iyi dakon gulusunni
dakon kobogi yokwisi timitdisak.

11 Notkabi, asinak amin da giptim mandak man-
dak ankimotni do ya) tenterjok sigin asat kar, nido
nak yokwi sigin an) nam do pi an? Amin da giptim
mandak apkimotni do yosot tam, tilak kindap
dakon gen da amin sanbenek nandak nandakni
aripmi dima anupbal abam. 12 Amin urnjun nandak
nandakji panupbal ay), unun giptimni mandarnek ae
yabi yo kisi wagil par) mudoni do nandisat.

13 Asi not kabi, Pinkop da ji puluganbi da egipni
do yar) damgut. Mani, “nin puluganbi da ekwa-
mar), do but kalip dakon agnpak tagi anen” yary
dima nandani. Ji kalory kalor) Pinkop dakon minat

5:6: 1Ko 7.19; Gal 6.15 5:9: 1Ko 5.6 5:10: 2Ko 11.15; Gal
1.7 5:13: 1Pi2.16

aminyo diwari dakon oman monji egek but dasi

galak tay yomin kimotni. 14 Gen teban morap kisi

on gen teban kaloygwan gin tosok:

“Gaga do but dasi nian galak tosol, unuder gin
amin do but dasi galak tay yobi.”

15 Mani, ji butjap nandarnek bikbikjikon emat tosak

kary), yagosi. Ji kisi di pasilbam.

Telagi Wup dakon anpak ae but kalip dakon anpak
16 Nak yan dayisat: Ji yum kanakwa Telagi Wup
da dayin) pawilakwan egipni. Yarn ani kay, but
kalip dakon galaktok aripmi dima yoldar. 17 But
kalip dakon galaktok da Telagi Wup abir) yip do pi
asak. Ae Telagi Wup dakon galaktok da but kalip
abiy) yip do pi asak. Ugun bamot uwal uwal amal,
do yo ak do nandar unjun aripmi dima ani. 18 Mani
ji Telagi Wup da dayiny pawiljak kar, gen teban
da dam tebanon dima ekwar. 19 But kalip dakon
anpak uyun disi nandar. Aynpak unun yar: yumabi
anpak mibili mibili, 20 ae kokup kidat do gawat
gawat, ae sot wamwam mibili mibili, ae nand-
aba yokwi tok, ae ukwayit, ae amin dakon yo do
pindak galaktok, ae butjap, ae gaga dogin nandak
nandak, ae pidok pidok, 21 ae tagisi ekwar amin
do nandaba yokwi tok nandak nandak, ae pakbi
teban nanek but upbal anpak, ae kwen wigik anek
gen papmon da yar tidok anpak, ae anpak yokwi
mibili mibili oder). Nak nawa gen kili dayigim, ae
abisok unun gen kaloy baygin yosot: minat amin
morap anpak unuder ay, unun Pingkop da kila asak
da kagagwan aripmi dima pigikdary.

5:14: MS19.18;Ro13.9 5:17: Ro7.15-23  5:19: 1Ko 6.9-10

22 Mani Telagi Wup da pantagap aban anpak
tagisi amar unun yar: amin do but dasi galak tar
yomyom arnpak, ae kisik kisik, ae but yaworon da
egip egip aynpak, ae but yaworon da jigi pakpak,
ae amin panpuluganek anpak tagisi anp yomyom, ae
bisapmi bisapmi kilegisi egip egip, 23 ae yawori
egip egip, ae nin do kila ayek anpak kalipmi pabiy
yopmarnek egip egip. Anpak unun dima ani dakon
gen teban kinda dima tosok. 24 Yesu Kristo dakon
minat amini but kalipni gat, ae galaktokni gat
ae wagat wagat anpak yokwini unun timik tilak
kindapmon dapba kili kimak mudawit.

25 Telagi Wup da egip egip nimisak, do mibiltok
yipno unun da niyir) pawiljak. 26 Nin dakon man
dima pawigek, emat ani do amin diwari dakon but
dima sugoner). Ae tagisi ekwar amin do nandaba
yokwi tok nandak nandak dima aner.

6

Nianen jap yet kinda nan kwaokgi, bami unuden
nangin pakdisal
1 Not kabi, jikon da kinda yokwi agit yar) nandar
imar kary, Telagi Wup yolgan amin ji da unun
amin anpak yawori arn iminek anpakni anmilip ak
do agpulugoni. Mani disi do kar) kimotni. Sunduk
da pagnkewalban ji yo kisi yokwi di abam. 2 Ji amin
diwari panpuluganek jigini guramitni. Yar anek
Kristo dakon gen teban tagisi guramitni. 3 Amin
kinda mani tor) yar nandisak, mani urjun mani
minikar), unun amin iyi nar) top ankewaldak. 4 Amin

5:24: Ro 6.6; Kol 3.5 5:26: Pil 2.3 6:1: Mt 18.15 6:2:
Ro 15.1

kalor kalor anpakni tagi bo yokwi yar) do kokwinik
kimotni. Yay asak amin, anpak iyi agit unjun do
kisik kisik tagi asak. Ayek iyi dakon anpak do nan-
dayek amin diwari dakon anpak dima kokwinitjak.
> Nido, amin morap kisi kalor kaloy iyi anpak awit
dakon jigi panpar akdarn).

6 Pinkop gen nandak nandak timikgar amin, ji yo
kabisi morap kokwinik yoyindetji do diwari imni.

771 disi bay pankiligek Pinkop ankewalner) yar) di
nandabam. Ji da aripmi dimasi. Ni jap yet nay
kwaokgi unun nagngin pakdisal. ® Amin kinda iyi
dakon but kalip dakon galaktok yoljak kar, but
kalip unun dakon aypak da bami yokwisi tanek
wagilsi yokwi tosak. Mani Telagi Wup dakon
galaktok yoljak karn, Telagi Wup da egip egip
unun amin do iban dagok dagogi mini tagisi egi
wigikdisak. 9 Do nin anpak tagisi ak do dima kurak
toner). Pi anek dima alek toner kar, jap bami
pakpak bisapmon bami wagil tagisi pakdamaz.
10Do ni bisapmon amin morap panpulugoki dakon
bikbik pisar gaban kar paypulugoki. Ae nandar
gadat amin notji baysi pindagek paypulugonisi.

Pol da Yesu dakon tilak kindap do but galaksi
nandagit

11 Gen on nak da naga mandisat. Kilda mibil
madepmon da gen mandisat unun do koni.
12 Nandani. Giptim mandak do teban teban ag
amin unun amin diwarikon man madep pak do
anek an. Ungun pasalek yay nandarn, “Amin diwari
da nin Kristo dakon tilak kindap do nanday
gadamar yan nandarn nimni karn, yo yokwi ay

6:5: Ro14.12 6:6: 1Ko09.11,14 6:7: R08.13

nimdar.” 13 Giptimni mandawit amin, unun iyi
gen teban dima yolgan. Mani ungun amin man
madep timit do anek giptimji mandak do dayar.
14 Nak yo kinda bo amin kinda dakon man dima
awigiker). Dimasi. Nak Amin Taginin Yesu Kristo
dakon tilak kindap narn gin awigisat. Kristo da
tilak kindapmon pi agit do anek koko on miktim
dakon anpak yokwi morap unun intary) mudagim,
ae nak naga tilak kindapmon kili kimakgim da on
miktim dakon anpak yokwi morap sanbenek dima
yoldat yay asak. 15 Abisok giptim mandabi bo
dima mandabi unun yo isali. Pinkop da nin aban
minat aminyo kalugi agimar, unjun da yo bamisi
asak. 16 Pigkop da minat amin morap nandak
nandak on abidanek yolgarn unjun bupmi nandary
yomirek butni par yawot aban yawori toni. Uun
minat aminyo unun Pinkop dakon Israel amin
kabisini.

17 Gen mibi dayiker) unun yarn: amin kinda da
jigi ae sanbenek dimasi namjak. Nak amin da
nikgwit uyun dakon wuda gwaljikni giptimnokon
tayakwa unun da aba nak Yesu dakon pi aminsiyar
asak. 18 Not kabi, Amin Taginin Yesu Kristo dakon
nandar yawotni unun ji kalory kaloyy dakon wup
kisikon tosak. Unun asi.

6:15: Gal 5.6; 2Ko 5.17 6:17: 2Ko4.10

